                   § 2    台語ee聲調
咱ti前節提起講咱講話ee時，聲帶振動ee頻率，成年ee查某人大約是200 cps，低ee到165 cps，高ee到255 cps；成年ee查甫人大約是115 cps，低ee到85 cps，高ee到180 cps。總是一般人會當聽著ee振動頻率ee範圍加真闊，是20-20000 cps。頻率是物理上ee事實，如，7階8度(Seven-octave)ee鋼琴ee最高音符(top note) ee頻率是3520 cps，最低音符(bottom note)是27 cps，ti鋼琴齒盤ee中央ee Middle C ee頻率是264 cps, Middle A是440 cps。咱講話ee聲調ee高低(pitch) ti咱心理上ma主觀有感受著。
你可能bad聽過台語有8音(=8音調，8聲調)ee變化，不過可能不知影是那8音，按怎來分辨？下面，咱就從[0, 1, 2, 3,..., 10]這些數字來認識台語ee聲調。
當你講[0零]ee時，你ee聲帶ee振動頻率從低音階出發，了後一步一步提升，這個聲調叫做升音或是迴旋音。用聲譜儀(Sound Spectrograph)來測量得著ee聲調圖是

 [魚，牛，的，人，猴]等ma攏發出這個聲調。迴旋音是台語音內面發音時間上長ee。
當你講[1一] ee時，你從高音階處出發，不過ti發聲ee過程中突然急促停頓。這個聲調叫做高促音。

 [6六，10十]ma同款發出高促音，尹ee聲調圖是

[乞食，骨力，國賊]等語辭每一個語音攏發出這個聲調。 
當你講[2二，5五]ee時，你ee聲帶振動頻率維持平平穩穩，大約是150 cps(男性)或是200 cps(女性)左右。聽ee人感覺你是很輕鬆，心平氣和，無高無低，發出這個聲調ee，這就是你ee基準音了，ma叫做基調音或是中平音。

[嘉義，阿舅，行路，腳步]這些2音節ee語辭中每一個語音攏發出基調音。
當你講[3三]ee時，你ee聲帶振動頻率比發出[2，5]高。聽ee人感覺你發出來ee聲音猶原是平平穩穩，不過音調較高，這就是你ee高調音了。高調音ma叫做高平音。

[這zef，那hef，此ciaf，彼hiaf，姊夫，火車]這些語辭ee每一個語音攏發出高調音。
請你重複講幾遍[3三，4四]。你會感覺著[3三]聲調高ar平穩，[4四]卻從中音階降落去，咱叫做低降音。

[去，愛，妹婿，豆菜，味素，步數]這些語辭ee每一個語音攏發出這個聲調。低降音ma叫做下突音。
[7七] kab [8八]屬低促音。發出這個聲調ee時，你從基調音處出發，不過ti發聲過程中突然往下急促停頓落來。

[甲，肉，六叔，讀冊]這些語辭每一個語音攏發出這個聲調。高促音kab低促音就是早前ee人所講ee入聲。
當你講[9九]ee時，你會感覺真用力，從高音階處喊出來，了後下降。這叫做高降音，ma叫做上突音。

[我，你，咱，恁，美，醜，四嫂，跳舞]這些語辭ee每一個語音攏發出這個聲調。
就是講咱從[0零]算到[10十]就講著台語8音中上重要ee 7-ee聲調了。其中高低促音ee發音時間上短，其他5-ee ee發音時間較長。發音時間較長ee音調內面上長ee是迴旋音，其他4-ee ee發音時間界ti上短kab上長ee中間﹕
	
	 短促音(入聲)
	         長      音      調

	調名
	高 促
	低促
	基調
	高調
	低降
	高降
	 迴   旋

	數字
	1, 6, 10
	7,  8
	2,  5
	  3
	  4  
	 9 
	    0 

	發音時間
	  ~ 0.1-0.2秒
	       ~ 0.25-0.4秒
	~ 0.4-0.6秒


以上是咱teq做分析，講出每一個語音ee時，因為需要強調，有用較長ee時間。Ti一般ee會話中咱攏會講較緊，1分鐘講250-300 ee語音，總平均是一個語音使用0.2-0.25秒ee時間。
另外，[厚厚厚、金金金、紅紅紅]這些3重辭ee第1個音節ee發音是先升後降ee，這是一個較少講著，不過是很可愛，很古錐ee迴轉音。古早希臘語先升後降ee circumflex音敢如kab咱這個迴轉音非常類似。按呢，台語ee 8音變化就完整了，下面就是咱ee母語音ee 8音圖﹕

  圖3﹕台語ee 8音圖
基調音，如2, 5，從中度ee頻率發出；高調音，如3，ee發音頻率比基調音高。這2-ee ti發音ee過程中頻率維持平穩不變，其他6-ee攏是有起有落ee輪廓性ee聲調﹕迴旋音，如0，ti發音過程中頻率由低轉高，迴轉音由低轉高，再從高轉低。高降音，如9，ee發音頻率由高轉低；低降音，如4，ee發音頻率由中音階轉低；高促音，如1，6，10，ee發音頻率由高往下急速停頓；低促音，如7，8，ee發音頻率從中音階往下急速停頓。高低促音會使講是發出高低降音ee時ti半途停頓ee後果。古早人ka高調、迴旋這2-ee語音看做平聲，基調、高低降音、高低促音看做仄聲，就是有高低起落ee聲調，真正是豈有此理。
迴轉音以外ee 5-ee長音調，用基調音做基礎，其他4-ee聲調叫做副4聲。尹中間ee關係如下：
      高調             高促

迴旋  基調  高降

      低降             低促

用基調音[厚]做例，它ee副4聲辭就是[交，猴，到，九]，
	
	交
	

	猴
	厚
	九

	
	到
	


[到，厚，交]相當於音樂中[1，3，5] 3-ee音階，ar尹左爿是牽長ee迴旋音[猴]，正爿是用力ee高降音[九]。其他ee例如﹕是-詩時四死；事-輸辭賜史；件-驚走鏡囝；會-花回廢悔；洞-當同擋黨；道-刀逃倒島；共-工同降港，等。華語無基調音，尹ee 4聲調[番茄吵蛋]很近咱ee副4聲。   

	
	番
	

	茄
	
	蛋

	
	吵
	


咱ti § 1看著泰語5音調ee聲調圖，顯然kab咱ee基調音kab副4聲互相對應。

咱會當用親像下面這些副4聲句來幫助瞭解副4聲ee特性﹕
好人娶某  美人不肯  醜人厚屎
 嬸婆飯桶
用[隔壁ee嬸婆飯桶]或是[法國ee女人上美]來幫助瞭解台語ee 7聲調：
	高促
	低促
	基調
	高音
	迴旋
	低降
	高降

	隔
	壁
	ee
	嬸
	婆
	飯
	桶

	法
	國
	ee
	女
	人
	上
	美

